
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ব্রাহ্মণ




 



(ছান্দোগ্যোপনিষৎ। ৪ প্রপাঠক। ৪ অধ্যায়।)






অন্ধকার বনচ্ছায়ে সরস্বতীতীরে

অস্ত গেছে সন্ধ্যাসূর্য্য; আসিয়াছে ফিরে

নিস্তব্ধ আশ্রমমাঝে ঋষিপুত্রগণ

মস্তকে সমিভার করি’ আহরণ

বনান্তর হ’তে; ফিরায়ে এনেছে ডাকি’

তপােবন-গােষ্ঠ গৃহে স্নিগ্ধশান্ত-আঁখি

শ্রান্ত হােমধেনুগণে; করি’ সমাপন

সন্ধ্যাস্নান, সবে মিলি’ লয়েছে আসন

গুরু গৌতমেরে ঘিরি’ কুটীর-প্রাঙ্গণে

হােমাগ্নি-আলােকে। শূন্যে অনন্ত গগনে

ধ্যানমগ্ন মহাশান্তি; নক্ষত্রমণ্ডলী

সারি সারি বসিয়াছে স্তব্ধ কুতুহলী

নিঃশব্দ শিষ্যের মত। নিভৃত আশ্রম

উঠিল চকিত হ’য়ে,—মহর্ষি গৌতম

